
Frá: Fjallskiladeild Þverárréttar  

Til: Byggðaráðs Borgarbyggðar  

Efni: Endurnýjun hesthúss í Gilsbakkaseli, viðhald gangnakofa og girðinga, og fjárhagsstaða 

deildarinnar 

Fjallskiladeild Þverárréttar óskar hér með eftir að Byggðaráð taki til umfjöllunar stöðu og 

framtíðarþarfir þeirra mannvirkja sem heyra undir deildina, auk þess sem gerð er grein fyrir 

fjárhagslegri stöðu sem hefur áhrif á getu deildarinnar til að sinna lögbundnum verkefnum. 

Hesthús í Gilsbakkaseli – mat Matvælastofnunar og brýn þörf á endurnýjun 

Fulltrúi Matvælastofnunar hefur nýverið skoðað hesthúsið í Gilsbakkaseli og komist að þeirri 

niðurstöðu að húsið sé ónýtt og óhæft til veru hrossa, m.a. vegna slysahættu. Mannvirkið uppfyllir 

ekki lágmarksöryggiskröfur og er ekki lengur nothæft í fjárleitum. Deildin telur brýnt að ráðist verði í 

endurnýjun hesthússins hið fyrsta, enda er það lykilmannvirki í framkvæmd leita og nauðsynlegt til að 

tryggja öryggi bæði manna og dýra. Verið er að vinna að kostnaðaráætlun við þessa framkævmd. 

Gangnakofar og girðingar – viðhald og kostnaður 

Gangnakofar sem heyra undir deildina eru víða komnir til ára sinna og krefjast reglulegs viðhalds til 

að tryggja nothæfi og öryggi. Sama á við um girðingar á svæðinu, sem eru forsenda þess að hægt sé að 

reka fé á afrétt. Deildin óskar eftir að Byggðaráð taki til skoðunar hvernig tryggja megi stöðugt og 

fyrirsjáanlegt fjármagn til viðhalds þessara mannvirkja, enda hefur kostnaður við viðhald aukist á 

undanförnum árum. 

Fjárhagsstaða deildarinnar 

Fjallskiladeild Þverárréttar er í dag með skuldir við aðalsjóð á þriðja tug milljóna króna. Vaxta- og 

afborgunarkostnaður af þessu láni er farinn að sliga deildina og takmarkar verulega getu hennar til að 

sinna lögbundnum verkefnum. Þessi staða er sérstaklega erfið í ljósi þess að fjöldi fjár á svæðinu hefur 

fækkað verulega á undanförnum árum. Þar með hefur kostnaður á hvern eiganda hækkað hlutfallslega 

og orðið mjög íþyngjandi. 

 

Deildin óskar eftir: 

• að Byggðaráð taki stöðu hesthússins í Gilsbakkaseli til formlegrar afgreiðslu og meti 

mögulegar leiðir til endurnýjunar, 

• að sett verði fram áætlun um viðhald gangnakofa og girðinga, 

• að fjallað verði um fjárhagsstöðu deildarinnar og mögulegar leiðir til að létta rekstrarbyrði 

hennar. 

Fjallskiladeild Þverárréttar er reiðubúin til að veita frekari upplýsingar og taka þátt í sameiginlegri 

vinnu um framhaldið. 

 

Virðingarfyllst,  

Fjallskiladeild Þverárréttar 


